
SPRAAK EN DRAMA HG                                                                 611–1/0C



GAUTENGSE DEPARTEMENT VAN ONDERWYS

SENIORSERTIFIKAAT-EKSAMEN

SPRAAK EN DRAMA HG

TYD:       3 uur

PUNTE:  200

INSTRUKSIES:

· Beantwoord vrae in AL drie Afdelings – A, B en C.

· Lees die instruksies vir elke afdeling sorgvudig deur.




AFDELING A

TONEELSTUKKE EN TEATERGESKIEDENIS




Beantwoord DRIE vrae in hierdie afdeling.

Elke antwoord moet oor ’n verskillende voorgeskrewe teks handel.

Die vrae is van gelyke waarde : 50 punte elk (3x50=150).


Hierdie afdeling is op die volgende keur van tekste gebaseer:

· ’n Absurde teks

· ’n Brechtiaanse teks

· ’n Suid-Afrikaanse teks wat na 1976 geskryf is

· ’n Teks van u eie keuse wat na 1980 geskryf is


VRAAG 1

ABSURDE TEATER


Die Teater van die Absurde lewer kommentaar op die menslike toestand wat geheers het na die belewing van die verwoesting van die Eerste en Tweede Wêreldoorloë.


Skryf ’n opstel oor EEN van die Absurde tekste wat u bestudeer het om aan te toon hoe die tematiese gegewe van die Absurde gereflekteer word in die tipiese wyse waarop die dramaturge van die Absurde struktuur aangewend het.
[50]

VRAAG 2

EPIESE TEATER


Bertolt Brecht wou sy gehoor aanmoedig om sy toneelstukke krities te beoordeel.  Om hierdie doelstelling te bereik, gebruik hy verskeie dramatiese tegnieke wat ’n vervreemdingseffek op sy gehoor sou hê.


Skryf ’n opstel oor Brecht se dramatiese tegnieke wat verband hou met die vervreemdingseffek.  Verwys na voorbeelde in EEN van die tekste wat u bestudeer het en lewer kommentaar op die effektiwiteit van die tegnieke.
[50]

VRAAG 3

SUID-AFRIKAANSE TEATER


Suid-Afrikaanse teater is al genoem:


“Teater gedwing om getuienis te lewer …”

Vry vertaal – Robert Craig, Sunday Independent





Skryf ’n opstel oor EEN van die Suid-Afrikaanse toneelstukke wat u bestudeer het en toon aan in watter mate die stuk verband hou met bogenoemde stelling.  Bespreek die tegnieke wat gebruik word om die stuk te skep en bespreek ook die inligting wat die stuk aan die gehoor wil oordra.
[50]

VRAAG 4

EIE KEUSE



“Teater weerspieël die samelewing.”

Martin Esslin




Skryf ’n opstel oor die manier waarop die eie keuse-teks wat u vanjaar bestudeer het die samelewing waarin dit ontstaan het, reflekteer.  Verwys na die ideologiese idees wat deur die stuk aangespreek word en verduidelik hoe die dramaturg op ’n spesifieke gehoor fokus.

TOTAAL VIR AFDELING A:
[50]

 [150]

AFDELING B

SPRAAK


VRAAG 5


Kies EEN monoloog uit die voorbeelde (A OF B) wat voorsien is en beantwoord DRIE vrae met verwysing na die uittreksel wat u gekies het.


Monoloog A


Ek lê op my rug.  Dis al waar daar gras is op die plek.  Res is net sand en skulpe.  My skoene is uit, sodat ek orals, van bo tot onder plat lê op my rug.  Ek dink hoe hy my wegvat na ’n grand plek.  Die son bak warm en ek vryf my bene in die gras.  My arms staan bak in die lug asof dit om sy nek is.  O liefling, sê ek.  Ek is sommer uitasem.  Probeer dink hoe sal sy gesig wees.  My mond gaan oop.  Ek dink hoe sal sy lippe voel.




Deel Een
Jy lê lekker, sê ’n stem.  Ek ruk regop soos ek skrik.  Hier 

staan Boetie Abrie.  Wat soek jy?  sê ek.  Vir jou, wat anders.  
Man loop, sê ek.  Ek moet goed uitdink.  Hy sit in die gras.  
Watse goed?  Sê hy.  Wat ek eendag gaan doen, sê ek.  Ek’s 
nie soos jy nie.  Loop nou.



Ek sê, Jou pa suip, man.


So what, sê Abrie, jy bly lus.


Hou jou bek, sê ek, ek is Christelik.  Ek staan op.




Deel Twee
Kom hier, sê hy.  Almal doen dit.  Hier in die agterland.  Ek skop hom, maar hy ruk my plat.  Gaan kry vir jou een, skree ek.  Ek spoeg hom in sy gesig.



Ek onthou nie wanneer sy broek afgekom het nie.  Niks van die gestoei of daai nie.  Ek onthou net sy gesig hier bo-op en verby my.


Monoloog B




Jy weet, John, ’n mens is ’n snaakse ding.  Ek het nou vir jou gesê ek voel niks nie, maar ’n paar maande gelede stap ek in die straat.  Hier, Melville se kant toe uit.  En daar op die sypaadjie kry ek ’n ou swart vrou met ’n bottel water in ’n plastiek sak.  En sy huil.  Ek vra haar toe wat is fout.  En sy sê vir my sy soek die pad Rustenburg toe.  Here, sê ek vir haar, jy is darem nou ver uit jou koers uit.  Wat wil jy in Rustenburg gaan maak?  Nee, sê sy vir my, sy wil maar weer terug plaas toe, daar op Mooimeisiesfontein.  Dinge het nie vir haar hier in Jo’burg uitgewerk nie.  Sy vertel my toe die storie.  Dat sy en haar man al jare en jare op ’n plaas daar werk vir ’n boer, maar toe word haar man siek.  Die boer kom by die stroois aan en hy sê vir haar man:  Jy het nou lank genoeg op jou gat gelê en rus.  Jy moet kom ploeg.  Hy is toe uit die bed uit op en hy gaan ploeg toe.



Deel Een
Maar na die tweede dag slaat hy om.  Dood.  Sy hart.  Hy is toe 
begrawe iewers naby die treinspoor.  En na nog ’n week kom 

die boer en hy sê vir haar sy moet ook nou vort.  Sy is in elk 

geval te oud om nog in die huis te werk.  Van die kinders hoor 
sy toe daar’s baie werk in Jo’burg.  En toe kom sy hiernatoe.




En sy stap nou al meer as ’n maand hier rond, sy kry nie werk nie 
en slaap 
snags buite in die oop.  Sy wil maar nou weer teruggaan 
Mooimeisiesfontein toe.  John, ek staan toe daar, en ek weet ook 
nie, maar ek beduie vir haar Empire road toe waar sy miskien ’n lift 
sal kry.



Deel Twee


Ek is toe huis toe en dis seker een uur of twee later dat die 

ding my 
begin pla.  Om ’n lang storie kort te maak, ek is toe 

weer terug strate 
toe om na die ou vrou te gaan soek.  Ek het 

die hele dag gesoek, maar ek kon haar nie kry nie.



Ek het dikwels gewonder wat van haar geword het en toe eendag, 
by Cresta, seker ’n goeie maand later, toe kry ek haar weer.  Sy 
het my nie herken nie, maar my voorgekeer en gevra waar is die 
pad Rustenburg toe.


,
Antwoord enige DRIE van die volgende vrae.


5.1 Gee ’n aanduiding van die klimaks van die monoloog wat u gekies het en

verduidelik waarom u die spesifieke gedeelte as ’n klimaks sal hanteer.
(10)

5.2
Bespreek die gebruik van pousering in die gedeelte van die monoloog wat 
Deel Een gemerk is.  Skryf die toepaslike gedeelte oor in u antwoordboek 
en dui die pouses 
met skuins strepe [ / ] aan.  Bespreek die effek wat u wil 
bereik met DRIE van die verskillende soorte pouses wat u aangedui het.
(10)

5.3
Bespreek die doel en belangrikheid van beklemtoning in die deel van die 
monoloog wat Deel Twee gemerk is.  Skryf die toepaslike gedeelte oor in 
u antwoordboek en merk die woorde of frases wat u wil beklemtoon.  
Motiveer u antwoord.
(10)

5.4
Verwys na die deel in die uittreksel wat Deel Twee gemerk is en verduidelik 
hoe u tempo en spraakspoed sal gebruik om wisseling en betekenis aan 
die reëls te gee.
(10)

5.5.
Bespreek die belangrikheid van volume en projeksie in die voordrag van 
die uittreksel.  Hoe sal u wisseling in volume aanwend om die stemming van 
’n stuk te versterk?  Verwys na ’n voorbeeld in die uittreksel.
(10)

TOTAAL VIR AFDELING B:
[30]

AFDELING C

VERHOOGGEBRUIK


VRAAG 6 


U word gevra om ’n stel te ontwerp vir een van die stukke wat u vanjaar bestudeer het.  Kies EEN stuk en beantwoord dan TWEE van die onderstaande vrae:


6.1
Watter soort verhoog gaan u gebruik? Motiveer u keuse.
(10)

6.2
Teken ’n grondplan vir die openingstoneel.  Gee aandag aan ’n geskikte 
speelarea en siglyne.
(10)

6.3
Verduidelik hoe u beligting sou gebruik om atmosfeer in die openingstoneel 
te skep.
(10)

6.4
Gee ’n kort beskrywing van die kostuums wat TWEE van die karakters 
in die openingstoneel sal dra.
(10)

TOTAAL VIR AFDELING C:
[20]

TOTAAL:
200













b.o.


